
Seduta tat-28 ta' Lulju, 2011

Rikors Numru. 547/2011

36GAMING LIMITED

VS

PANAVIK GAMING LIMITED u Bellnet Limited ghal kull
interess li jista’ jkollha

[I-Qorti:

Rat ir-Rikors imressagq fit-8 ta’ Gunju, 2011, li bih u ghar-
ragunijiet hemm imfissra, |-kumpanniji rikorrenti Panavik
Gaming Limited u Bellnet Limited (aktar ’il quddiem
imsejhin “I-ezekutati”) talbu li din il-Qorti thassar, tirrevoka
u tikkancella I-Mandat ta’ Inibizzjoni fuq imsemmi, ghall-

finijiet tal-artikoli 836(1)(a) u (b) tal-Kapitolu 12 tal-Ligijiet
ta’ Malta;

Rat id-degriet taghha tal-10 ta’ Gunju, 2011, li bih ordnat
in-notifika lill-intimata ezekutanti 36Gamning Limited u
tatha zmien biex tressaq in-Nota bi twegiba taghha ghall-
imsemmija talba;

Rat it-Twegiba mressga mill-intimata ezekutanti fil-21 ta’
Gunju, 2011, li biha laqghet ghat-talba tal-ezekutati billi,
b’punt preliminari, galet li r-rikors ma jiswiex ghaliex ma
tressaqgx fl-atti tal-kawza li tressget minnha wara li nhareg
iI-Mandat li tieghu issa qieghed jintalab it-thassir u wkoll
billi t-talba ghat-thassir tal-Mandat hija [|-mertu ta’
ecctezzjoni mgangla mill-kumpannija rikorrenti ezekutata
Panavik Gaming Limited fl-atti tal-kawza li tressget wara I-
hrug tal-Mandat, u ghalhekk is-siwi ta’ dik I-e¢¢ezzjoni jrid
jitgies mill-Qorti li quddiemha tressget il-kawza u mhux
minn din il-Qorti li quddiemha tressaq ir-rikors ghat-thassir
tal-Mandat. Fil-mertu, lagghet billi qalet li I-ebda wahda
mill-kawzali li fughom jinbena r-rikors tal-ezekutati ma
tghodd ghall-kaz, u dan peress li I-azzjoni li hija fethet
wara li nhareg il-Mandat saret sewwasew biex jithares il-
jedd kawtelat fdak il-Mandat, u mhux biss sabiex
iggedded ghal dejjem l-istess Mandat;

Rat l-atti tar-Rikors u tal-Mandat kawtelatorju li ghalih
jirreferi r-Rikors tal-lum;

Ikkunsidrat:

llli din hija azzjoni mahsuba taht I-artikolu 836 tal-Kapitolu
12 tal-Ligijiet ta’ Malta. Ir-rikorrenti ezekutati jridu i
jitnehhew |-effetti ta’ Mandat ta’ Inibizzjoni mahrug
kontrihom mill-ezekutanti fit-23 ta’ Dicembru, 2010;

llli r-ragunijiet imressqin mir-rikorrenti ezekutati huma: (a)
li I-att kawtelatorju m’ghadux aktar fis-sehh u (b) li wahda
mill-htigijiet tal-ligi ghall-hrug tal-Mandat m’ghadhiex fil-fatt
tezisti;

llli l-ezekutanti ffissru li l-ewwel kawzali semmewha
ghaliex I-ezekutanti ma fethitx (fiz-zmien moghti lilha mil-
ligi wara I-hrug tal-Mandat attakkat') kawza biex tmexxi 'l
quddiem il-pretensjonijiet taghha dwar il-jedd prima facie li
fuqu talbet il-hrug tal-Mandat. Huma jtennu li, ghalkemm
l-ezekutanti tassew fethet kawza fiz-zmien wara i
ntlaqghet it-talba ghall-hrug tal-Mandat, dik il-kawza ma
kenitx titkellem dwar il-“ledd imsemmi fil-Mandat”.
Minbarra dan, fil-konfront tal-ezekutata Bellnet Limited, I-
ezekutanti qatt ma mexxiet b’kawza. It-tieni kawzali
rabtuha mal-ewwel wahda;

l1li, kif inghad bosta drabi fi proc¢eduri bhal dawn, I-istharrig
li ghandha taghmel il-Qorti huwa biss wiehed prima facie
u dan ghaliex il-mertu jmissu jigi mistharreg fil-kawza
proprja bejn il-partijiet’>. Ghalhekk, hija I-fehma tal-Qorti i
m’huwiex mehtied li tifli fil-mertu I-kwestjonijiet li ngalghu
bejn il-partijiet u li wasslu ghall-hrug tal-Mandat;

[lli minn dak li jirrizulta mill-atti u li huwa rilevanti ghad-
determinazzjoni ta’ dawn il-pro¢edimenti, johrod Ii |-
Mandat relattiv inhare§ dwar pretensjoni mahsuba i
“zzomm l-intimat milli jiegfu juzaw (sic!) direttament u/jew
indirettament prodott tas-software (jew kwalunkwe parti
minnha) tar-rikorrenti u/jew kopji tal-istess software (jew
kwalunkwe parti minnha) kif ukoll jieqfu juzaw kull
proprieta’ intellettwali ohra (jew kopji tal-istess) tas-
socjeta’ rikorrenti u/jew milli joffru jew jipprovdu kull tip ta’
servizz illi jahdem permezz jew juza l-istess software,
proprjeta’ intellettwali jew kopji tal-istess”. Tali pretensjoni
tonrog minn xilja ta’ ksur ta’ drittijiet ta’ proprjeta’
intellettwali tal-ezekutanti mill-imsemmija ezekutati. |I-
Mandat ghall-ewwel intlaga’® b'mod prowvizorju, u
mbaghad definittivament fit-23 ta’ Dicembru, 2010. |I-
kawza dwar il-pretensjoni tad-dritt imhares bil-Mandat
infethet mill-ezekutanti fil-11 ta’ Jannar, 20113. lzda
gimgha qgabel ma t-talba tal-hrug tal-Mandat kienet
intlagghet, l|-ezekutanti kienet fethet kawza ohra bil-

! Skond I-art. 843(1) tal-Kap.12

2 Ara P.A. RCP 7.2.2001 fil-kawza fl-ismijiet Visa Investments Ltd. vs Blye
Engineering Co. Ltd

® Rik. Nru. 20/11LFS

procedura sommarja specjali biex titlob il-kundanna ta’
hlas ta’ ammont ¢ert hemm pretiz*;

llli 1-Qorti issa sejra tghaddi biex tqis |-aspetti ta’ dritt li
[sawru I-kaz. L-ewwel ma jmissha tistharreg huma z-zewg
‘ectezzjonijiet preliminari” mqgajmin mill-ezekutanti. L-
ewwel wahda hi dwar in-nuqgas ta’ siwi tar-rikors
minhabba |i ma tressagx fisem il-kawza li nfethet wara li
nhareg il-Mandat, izda fl-atti tal-istess Mandat; it-tieni
wahda hi li m’ghandhiex tkun din il-Qorti li tqis ir-rikors,
imma |-Qorti kif presjeduta mill-imhallef li quddiemu
gieghda tinstema’ I-kawza;

llli dwar I-ewwel pregudizzjali, I-Qorti ma tqisx li din hija
tajpa. Inghad kemm-il darba li |I-kwestjoni tas-siwi ta’ att
gudizzjarju ma tridx tittiehed bhala skuza biex pro¢edura
titwaqgqgaf ghal xejn b’xejn. L-ec¢¢ezzjoni tan-nullita’ tal-atti
gudizzjarji hija mahsuba biex izzomm il-mixi 'l quddiem ta’
att gudizzjarju biss fi¢-Cirkostanzi specifi¢éi mahsuba fl-
artikolu 789 tal-Kodici. Fug kollox, biex tintlaga’
eccezzjoni bhal dik (spec¢jalment meta din titkellem dwar
nuggas fil-forma tal-att li jkun) irid jintwera li, b’dak in-
nuqgas, il-parti li kontra taghha jkun tressaq dak I-att tkun
garrbet hsara li ma tistax tissewwa mod iehor jekk mhux
bit-thassir tal-att;

I, fil-kkaz li I-Qorti ghandha quddiemha, ma hemmx ic-
cirkostanzi li jwasslu ghal din is-sanzjoni galila. Dan ged
jinghad ghal bosta ragunijiet. Fl-ewwel lok, imkien fil-ligi
ma jinghad kif ghandu jkun intestat rikors imressaq biex
jitlob it-thassir ta’ Mandat kawtelatorju. Fit-tieni lok, I-
‘okkju” tar-rikors imressaq mill-ezekutati fih taghrif
mehtieg u komprensiv |li bih wiehed jista’ jaghraf ghal
liema rimedju l-istess rikorrenti geghdin jimmiraw. Fit-
tielet lok, l-intimata ezekutanti ma wrietx kif, bl-allegat
nuqgas ta’ harsien tal-forma tal-att, hija garrbet jew
gieghda ggarrab xi hsara li tellfitha milli tiddefendi ruhha
kif imiss ghat-talbiet tar-rikorrent. Fir-raba’ lok, i¢-
cirkostanza msemmija mill-ezekutanti m’hijiex wahda i
ggib in-nuqqas ta’ siwi (nullita’) tal-att, izda wahda li tiftah

4 Rik. Nru. 1294/10JRM

ghar-rimedju moghti mil-ligi taht I-artikolu 792 tal-Kapitolu
12 tal-Ligijiet ta’ Malta, li kieku I-istess ezekutanti riedet
tingeda bih sa mill-bidu;

lIli ghalhekk, il-Qorti gieghda twarrab din [|-“e¢cezzjoni
preliminari” tal-intimata ezekutanti;

lIlli ghal dak li jirrigwarda t-tieni pregudizzjali, I-ezekutanti
tghid li din il-Qorti ma tistax tqgis il-kawzali li fughom |-
ezekutati jsejsu t-talba taghhom, ghaliex dik il-kawzali hija
I-mertu ta’ ec¢Cezzjoni preliminari mgangla mill-ezekutati
nfushom fl-atti tal-kawza u li dwarha |-Qorti li quddiemha
miexja dik il-kawza ghadha trid tiddecied:i;

llli din il-Qorti tqis li, fid-dawl ta’ dak li semmiet qabel, fi
proc¢edura bhal din il-Qorti m’ghandhiex tintalab u lanqas
m’ghandha taghti xi provvediment li b’xi mod jorbot idejn
jew jindahal fid-diskrezzjoni jew fis-setghat moghtija lill-
Qorti li tkun gieghda tisma’ I-kawza fil-mertu. Sa hawn I-
ezekutanti tghid tajjeb, u din il-Qorti m’hijiex fi hsiebha
tiddetermina xi kwestjoni li taga’ fis-setghat li hija vestita
bihom il-Qorti li quddiemha ghadha gieghda tinstema’ I-
kawza. Huwa sewwasew minhabba fhekk li I-ledislatur
ried li, kemm jista’ jkun, rikors bhal dan jitressaq quddiem
“il-qorti li tkun gieghda tittratta dik il-kawza”. Mhux hekk
biss, din il-Qorti hija tal-fehma li wkoll kieku kienet hi kif
presjeduta li gieghda tisma’ |-kawza fil-mertu bejn il-
partijiet, ma kinitx tidderimi I-kwestjoni fl-atti ta’ rikors bhal
dan, izda kienet thalli |-kwestjoni ghas-sentenza jew
decizjoni taghha kif imqanqgla b’e¢¢ezzjoni fil-kawza, imqar
jekk (fid-dawl tal-artikolu 836(5) tal-Kap 12) minhabba r-
rimedju disponibbli lill-parti aggravata;

llli sa dawn il-limiti, il-Qorti sejra tichad il-kawzali dwar il-
kwestjoni jekk |-ezekutanti segwietx tassew il-pro¢edura u
fethet il-kawza dwar il-jedd imhares bil-Mandat fiz-Zzmien
moghti lilha mil-ligi, u thalliha impregudikata biex
taqtaghha |-Qorti li quddiemha gieghda tinstema’ I-kawza.
M’hijiex qgieghda tghid, b’dagshekk, i I-ezekutati
m’ghandhomx ragun jew li I-ezekutanti nagset b’xi mod;

[lli, madankollu, safejn it-talba tal-ezekutati titkellem dwar
nuqqas ta’ ftuh ta’ kawza fiz-zmien moghti wara I-hrug tal-
Mandat fil-konfront tal-ezekutata Bellnet Limited, din il-
kwestjoni tista’ u sejra tkun mistharrga minn din il-Qorti,
ghaliex hija cirkostanza li wiehed jista’ jgisha mad-daqga
t'ghajn;

llli taht din il-kawzali, Bellnet tghid li, minkejja li hija kienet
wahda mill-partijiet intimati fl-atti tal-Mandat ta’ Inibizzjoni,
l-ezekutanti baqghet qatt ma harrkitha fl-ebda wahda miz-
zewg kawzi li fethet dwar il-kaz. Dan huwa minnu u
johrog c¢ar minn gari tal-“okkju” tal-imsemmija kawzi. |I-
Qorti tosserva li I-ezekutanti ma tkellmet xejn dwar din i¢-
cirkostanza fin-Nota taghha u ma jidhirx li tmieri dan il-fatt;

lIli ladarba huwa hekk, jigi li tirrizulta misthoqqa t-talba tal-
imsemmija ezekutata Bellnet Limited u jfisser ukoll li I-
effetti tal-Mandat imsemmi fil-konfront taghha waqghu u
ntemmu u ghalhekk dak il-Mandat m’ghadux fis-sehh
dwar dik il-parti ezekutata;

llli I-Qorti sejra tilga’ t-talba ta’ dik |-ezekutata biex tordna
formalment it-thassir tal-Mandat;

[lli dwar it-tieni kawzali (dik taht |-artikolu 836(1)(b) tal-Kap
12), jinghad li I-htigiet li I-ligi procedurali titlob sabiex
persuna tista’ tohrog Mandat kawtelatorju huma |i (a)
jkollha pretensjoni ta’ dritt kontra I-persuna li dwarha
jinhareg il-mandat; (b) li ssir kawza li fiha tigi mistharrga
sewwasew dik il-pretensjoni ta’ dritt, (¢) li I-Mandat irid
ikun ihares ir-rekwiziti mitluba mil-ligi dwar il-hrug tieghu u
(d) li tali Mandat jinhareg u jigi esegwit taht ir-
responsabbilta’ tal-persuna |i tkun talbitu.  Mill-bgija,
ladarba fil-kaz tal-lum i¢-Cirkostanzi ta’ din il-kawzali
jinbnew fugq dawk tal-ewwel wahda, jghoddu I-istess
konsiderazzjonijiet li saru aktar ’il fuq;

Ghal dawn ir-ragunijiet, il-Qorti geghda tipprovdi dwar ir-
Rikors tar-rikorrenti ezekutati billi:

Tilga’ t-talba biss fir-rigward tal-ezekutata Bellnet Limited
u tordna t-thassir tal-Mandat fir-rigward ta’ dik il-
kumpannija;

Tichad it-talba fir-rigward tal-kumpannija ezekutata
Panavik Gaming Limited; u

Tordna li l-ispejjez ta’ din il-pro¢edura jibqghu minghajr
taxxa bejn il-partijiet.

Moghti kameralment illum, it-28 ta’ Lulju, 2011.

< Sentenza Finali >

